
Финансиската платформа им помогна на повеќе од 116 компании 
да добијат 44 милиони долари надворешно финансирање 

 
Финансиската платформа на Проектот на УСАИД за конкурентност од својот почеток во 
2008 година, до денес им помогна на 116 домашни компании успешно да пристапат 
до 44 милиони американски долари надворешно финансирање, што резултираше во 
нови инвестиции во вредност од над 75 милиони американски долари. Платформата 
претставува алатка која им помага на компаниите кои имаат потреба од надворешно 
финансирање да пристапат до низа на финансиски производи кои ги нудат 
финансиските институции во Македонија. Овие 116 компании создадоа 1,066 нови 
работни места, а нивниот извозот се зголеми за 34 милиони американски долари.  
 
“Добиените финансии им овозможија на компаниите да инвестираат во нови 
технологии, да отворат нови работни места, значително да го подобрат својот извоз и да 
ја зајакнат својата конкурнтна позиција на регионалните и глобални пазари” – рече 
амбасадорот на САД, Филип Т. Рикер. “Сакам да им честитам на прогресивните 
претприемачи кои покажаа решеност за развој и проширување, и кои на глобалната 
криза гледаат повеќе како на можност, отколку како на предизвик.”  
 
Проектот на УСАИД за конкурентност создаде група од финансиски консултанти во 
рамките на Финансиската платформа, која игра клучна за успехот на компаниите, 
помагајќи им да подготват издржани бизнис планови кои ќе им овозможат пристап до 
локално достапните финансиски производи како и да го прошират своето деловно 
работење.  
 
Домашната компанија за производство на мебел Технокооп е 101 компанија на која 
Финансиската платформа и помогна да пристапи до финансии. “Во 2009 година, со 
помош на финансискиот консултант на Проектот на УСАИД за конкурентност, 
успеавме да пристапиме до заем од банка за да го завршиме нашиот нов и проширен 
производствен погон. За нас ќе беше особено тешко, дури и невозможно да го 
постигнеме тоа користејќи ги само нашите внатрешни ресурси.” – рече Тони 
Божиновски, менаџер и косопственик на Технокооп. 
 
БЕЛЕШКА ЗА УРЕДНИЦИТЕ:     

Проектот за конкурентност на УСАИД тесно соработува со македонските компании во 

одредени сектори за да им помогне околу идентификувањето на нови купувачи и задоволување 
на конкретната побарувачка. Проектот го поддржува учеството на компаниите на саеми и B2B 

настани, подобрувањето на продуктивноста, помош околу усвојувањето на меѓународните 
стандарди, и олеснување на пристапот до нови финансии. Овие иницијативи водат кон 

отворање на нови работни места и извоз со зголемена вредност, со што се создаваат посилни 
и поконкурентни компании. 

Американскиот народ, преку УСАИД, има инвестирано околу 500 милиони американски 
долари во Македонија од 1993. УСАИД имплементира проекти со кои се отвораат работни 

места, се намалува корупцијата, и ги подготвува македонските студенти за успесност на 

пазарот на труд. Со овие иницијативи се подобрува квалитетот на животот и се поддржува 
транзицијата на Македонија кон стабилна демократија. УСАИД обезбедува економска и 



 
 

 
 

хуманитарна помош во повеќе од 100 земји. За повеќе информации посетете ја веб страницата 
http://macedonia.usaid.gov 
 


